
Тауарлар бойынша орташа сату
бағасын айқындау жөніндегі 
әдістемелік ұсынымдарды 
бекіту туралы


Қазақстан Республикасы Президентінің 2022 жылғы 2 ақпандағы № 802 Жарлығымен бекітілген Қазақстан Республикасының Сыбайлас жемқорлыққа қарсы саясатының 2022 - 2026 жылдарға арналған тұжырымдамасын іске асыру жөніндегі іс-қимыл жоспарының 19-тармағының 2) тармақшасына сәйкес БҰЙЫРАМЫН:
1. Қоса беріліп отырған Тауарлар бойынша орташа сату бағасын айқындау жөніндегі әдістемелік ұсынымдар бекітілсін.
2. Қазақстан Республикасы Қаржы министрлігінің Мемлекеттік сатып алу және квазимемлекеттік сектордың сатып алу заңнамасы департаменті 
(М.Б. Әділханов) осы бұйрықтың Қазақстан Республикасы Қаржы министрлігінің интернет-ресурсында орналастыруын қамтамасыз етсін.
3. Осы бұйрық қол қойылған күнінен бастап күшіне енеді.

	
   Вице-министр

	
	
        Е. Біржанов

Тауарлар бойынша орташа сату бағасын айқындау жөніндегі 
әдістемелік ұсынымдар

1. Осы әдістемелік ұсынымдар Қазақстан Республикасы Президентінің 2022 жылғы 2 ақпандағы № 802 Жарлығымен бекітілген Қазақстан Республикасының сыбайлас жемқорлыққа қарсы саясатының 2022 - 2026 жылдарға арналған тұжырымдамасын іске асыру жөніндегі іс-қимыл жоспарының 19-тармағының 2) тармақшасын іске асыру үшін әзірленді.
2. Әдістемелік ұсынымдарда мынадай ұғымдар пайдаланылады:
1) «Баға мониторингі» модулі - бұл бағаларды талдауға және болжауға арналған мемлекеттік сатып алу туралы жасалған шарттар бойынша тауарлардың, жұмыстар мен көрсетілетін қызметтердің орташа құны бойынша ақпарат көрсетілетін мемлекеттік сатып алу веб-порталының кіші жүйесі;
2) мемлекеттiк сатып алу веб-порталы – мемлекеттiк сатып алудың электрондық көрсетілетін қызметтеріне қол жеткiзудiң бірыңғай нүктесiн ұсынатын мемлекеттiк органның ақпараттық жүйесі (бұдан әрі – веб-портал);
3) тапсырыс берушілер – мыналарды:
ұлттық басқарушы холдингтерді, ұлттық холдингтерді, ұлттық басқарушы компанияларды, ұлттық компанияларды және олармен үлестес заңды тұлғаларды;
Қазақстан Республикасының Ұлттық Банкін, оның ведомстволарын, Қазақстан Республикасы Ұлттық Банкінің құрылымына кіретін ұйымдарды және дауыс беретін акцияларының (жарғылық капиталға қатысу үлестерінің) елу және одан да көп пайызы Қазақстан Республикасының Ұлттық Банкіне тиесілі немесе оның сенімгерлік басқаруында болатын заңды тұлғаларды және олармен үлестес заңды тұлғаларды;
мүліктік кешендер ретіндегі мемлекеттік кәсіпорындарды, дауыс беретін акцияларының (жарғылық капиталға қатысу үлестерінің) елу және одан көп пайызы мемлекетке тиесілі заңды тұлғаларды және олармен үлестес, кейіннен сатып алу құқығымен жеке немесе мемлекеттік емес заңды тұлғаларға сенімгерлік басқаруға берілген заңды тұлғаларды қоспағанда, мемлекеттік органдар, мемлекеттiк мекемелер, сондай-ақ мемлекеттiк кәсiпорындар, дауыс беретін акцияларының (жарғылық капиталға қатысу үлестерінің) елу және одан да көп пайызы мемлекетке тиесiлi заңды тұлғалар және олармен үлестес заңды тұлғалар;
4) тауарлар – нәрселер (заттар), оның iшiнде жартылай фабрикаттар немесе қатты, сұйық немесе газ тәрiздес күйдегi шикiзат, электр және жылу энергиясы, зияткерлiк меншік құқығының объектілері, сондай-ақ Қазақстан Республикасының заңдарына сәйкес сатып алу-сату мәмiлелерiн жасасуға болатын заттық құқықтар;
5) тауарларға, жұмыстарға, көрсетілетін қызметтерге бағалардың деректер базасы – мемлекеттік сатып алу қорытындысы бойынша тауарларға, жұмыстарға, көрсетілетін қызметтерге қалыптасқан ең төмен, орташа және ең жоғары бағалар туралы мәліметтерді қамтитын мемлекеттік сатып алу веб-порталының бір бөлігі болып табылатын ақпараттық кіші жүйе;
6) жүйе – электрондық мемлекеттік сатып алу процесі жүзеге асырылатын автоматтандырылған интеграцияланған ақпараттық жүйе;
7) тауарлардың, жұмыстардың, көрсетілетін қызметтердің анықтамалығы – мемлекеттік сатып алуды жүзеге асыру үшін пайдаланылатын, уәкілетті орган айқындаған тауарлар, жұмыстар, көрсетілетін қызметтер кодтарының жүйеленген тізбесі (бұдан әрі – ТЖҚК).
	3. Әдістемелік ұсынымдар тауарлар бойынша орташа сату бағасын анықтауға арналған.
4. Бағаларды талдау және болжау модельдерін пайдалану перспективалары мемлекеттік сатып алуды жоспарлау кезінде анықталған орташа (ұсынылатын) бағаны тапсырыс берушілердің одан әрі пайдалануы үшін тауарлар бойынша орташа сатып алу бағасының болжамды мәндерін есептеу болып табылады және ұсынымдық сипатта болады.
5. Тауарлар бойынша орташа бағаны есептеу «Баға мониторингі» модулін пайдалана отырып, веб-портал арқылы жүзеге асырылады.
6. Тауардың орташа бағасын есептеу.
6.1.1. Мынадай сценарий бойынша тоқсан сайын тауардың орташа бағасын есептеу:
1) Жүйе тоқсандар бөлінісінде «Шарт орындалды», «Шарт ішінара орындалды» мәртебелерінде ұқсас ТЖҚК-мен жоспардың барлық тармақтарын және олар бойынша өнім берушілердің тоқсанына кемінде 3 баға ұсынысы бар сатып алу тәсілдерін іздеуді жүзеге асырады.
Өтінімдерден өнім берушілердің орташа өлшенген (нақты) бағасын есептеу үшін Жүйе сатып алудың бәсекелестік тәсілдері үшін қорытындылар хаттамасы жарияланған күн бойынша өнім берушілердің бағаларын сәйкестендіреді. Шарттар бойынша орташа өлшенген (нақты) бағаны есептеу үшін Жүйе шарттардың бағаларын негізгі шарт жасалған күн бойынша сәйкестендіреді.
2) Жүйе тоқсандар бөлінісінде жоспардың тармақтары бойынша мынадай ақпаратты сақтайды:
ТЖҚК;
өлшем бірлігі;
тапсырыс берушінің өңірі (КАТО);
сатып алу тәсілі;
тапсырыс берушілер саны;
	әлеуетті өнім берушілердің саны (жеңімпаз өнім берушіні есептемегенде);
шарттар бойынша өнім берушілердің саны;
жоспар тармағы бойынша бірлік бағасы;
әлеуетті өнім берушілердің өтінімдерінен бірлік бағасы;
шарттан бірлік бағасы (тек жоспар тармақтары бойынша);
қорытындылар хаттамасының жарияланған күні (сатып алудың бәсекелестік тәсілдері үшін);
негізгі шартты жасасу күні (тек жоспардың тармақтары бойынша).
3) Жүйе жоспар тармақтарының мынадай көрсеткіштерін есептеуді жүзеге асырады:
орташа өлшенген жоспарлы баға;
шарттар бойынша орташа өлшенген баға;
өнім берушілердің орташа өлшенген бағасы.
4) Жүйе тауарға орташа бағаларды есептеуді жүзеге асырады және есептелген мәндерді баға кестесінде сақтайды.
6.1.2. Кіріс туралы ақпарат
«Тауар» сатып алу нысанасының түрімен «Шарт орындалды», «Шарт ішінара орындалды» мәртебелеріндегі жоспардың тармақтары кіріс ақпараты болып табылады, олар бойынша өнім берушілердің тоқсанына кемінде 3 баға ұсынысы болады.
6.1.3. Тоқсан сайын тауардың орташа бағасын есептеуге қойылатын функционалдық талаптар.
Жүйе мынадай алгоритмге сәйкес тауардың орташа бағасын есептеу үшін өңдеуге жататын жоспар тармақтарының тізімін автоматты түрде анықтайды:
тауарлар бойынша ТЖҚК сәйкестендіреді. 
«Шарт орындалды», «Шарт ішінара орындалды» мәртебелерінде ТЖҚК-ға ұқсас жоспардың барлық тармақтарын табады.
Жасалған шарттың түрін анықтайды:
Сатып алудың бәсекелестік тәсілдері («Конкурс», «Аукцион», «Баға ұсыныстарын сұрату», «Электрондық дүкен арқылы»);
Сатып алудың бәсекелес емес тәсілдері («Өткізілмеген сатып алу бойынша бір көзден алу», «Тікелей шарт жасасу арқылы бір көзден алу»).
Сатып алудың бәсекелестік тәсілдері бойынша тоқсанына өнім берушілердің кемінде 3 өтінімі берілген жоспар тармақтарын сақтайды. Күні қорытындылар хаттаманың жарияланған күні бойынша сәйкестендіріледі.
Сатып алудың бәсекелес емес тәсілдері бойынша тоқсанына өнім берушілермен кемінде 3 шарт жасалған жоспардың тармақтары сақталады. Күні негізгі шарт жасалған күн бойынша сәйкестендіріледі.
Жоспардың тармақтары бойынша ақпаратты тоқсан бөлінісінде сақтайды.
Тоқсандар бойынша жоспар тармақтарының мынадай көрсеткіштерін есептеуді жүзеге асырады:
Орташа өлшенген жоспарлы баға (Жүйе мынадай формула бойынша тауардың орташа өлшенген жоспарлы бағасын есептейді: Тапсырыс берушілердің орташа өлшенген жоспарлы бағасы = ∑ i жоспар тармағының сомасы / ∑ i жоспар тармақтарының саны, мұнда i = жоспар тармақтарының саны.);
Шарттар бойынша орташа өлшенген баға (Жүйе шарттар бойынша орташа өлшенген бағаны есептеуді мынадай формула бойынша жүргізеді: Шарт бойынша орташа өлшенген нақты баға =∑ i негізгі шарттың / ∑ i шарттардың саны, мұнда i = шарттардың саны.);
Өнім берушілердің орташа өлшенген бағасы (Жүйе өнім берушілердің орташа өлшенген бағасын (жеңімпаз өнім берушінің бағасын есептемегенде) мына формула бойынша есептейді: Өнім берушілердің орташа өлшенген бағасы = ∑ (∑ ij өнім берушінің баға ұсынысы - ∑ i негізгі шарттың сомасы)/ ∑ (∑ ij өнім берушінің ұсынысы бойынша бірлік саны - ∑ i шарты бойынша бірлік саны), мұнда i = шарттардың саны, J –қорытындысы бойынша i шарты жасалған лоттар бойынша баға ұсыныстарын берген өнім берушілердің саны.);
6.2. Жылдар бойынша тауардың орташа бағасын есептеу.
6.2.1. Мынадай сценарий бойынша жылдар бойынша тауардың орташа бағасын есептеу:
1) Жүйе жылдар бөлінісінде «Шарт орындалды», «Шарт ішінара орындалды» мәртебелерінде ұқсас ТЖҚК-мен жоспардың барлық тармақтарын және олар бойынша өнім берушілердің жылына кемінде 3 баға ұсынысы бар сатып алу тәсілдерін іздеуді жүзеге асырады.
Өтінімдерден өнім берушілердің орташа өлшенген (нақты) бағасын есептеу үшін Жүйе сатып алудың бәсекелестік тәсілдері үшін қорытындылар хаттамасы жарияланған күн бойынша өнім берушілердің бағаларын сәйкестендіреді. Шарттар бойынша орташа өлшенген (нақты) бағаны есептеу үшін Жүйе шарттардың бағаларын негізгі шарт жасалған күн бойынша сәйкестендіреді.
2) Жүйе жылдар бөлінісінде жоспардың тармақтары бойынша мынадай ақпаратты сақтайды:
ТЖҚК;
өлшем бірлігі;
тапсырыс берушінің өңірі (КАТО);
сатып алу тәсілі;
тапсырыс берушілер саны;
әлеуетті өнім берушілердің саны (жеңімпаз өнім берушіні есептемегенде);
шарттар бойынша өнім берушілердің саны (тек жоспар тармақтары бойынша);
жоспар тармағы бойынша бірлік бағасы;
әлеуетті өнім берушілердің өтінімдерінен бірлік бағасы;
шарттан бірлік бағасы;
қорытындылар хаттамасының жарияланған күні (сатып алудың бәсекелестік тәсілдері үшін);
негізгі шартты жасасу күні (тек жоспардың тармақтары бойынша).
3) Жүйе мынадай көрсеткіштерді есептеуді жүзеге асырады:
орташа өлшенген жоспарлы баға;
шарттар бойынша орташа өлшенген баға;
өнім берушілердің орташа өлшенген бағасы.
4) Жүйе тауарлар бойынша орташа бағаларды есептеуді жүзеге асырады және есептелген мәндерді баға кестесінде сақтайды.
6.2.2. Кіріс туралы ақпарат.
«Тауар» сатып алу нысанасының түрімен «Шарт орындалды», «Шарт ішінара орындалды» мәртебелеріндегі жоспардың тармақтары кіріс ақпараты болып табылады, олар бойынша өнім берушілердің жылына кемінде 3 баға ұсынысы болады.
		6.2.3. Жылдар бойынша тауардың орташа бағасын есептеуге қойылатын функционалдық талаптар.
Жүйе мынадай алгоритмге сәйкес тауардың орташа бағасын есептеу үшін өңдеуге жататын жоспар тармақтарының тізімін автоматты түрде анықтайды:
тауарлар бойынша ТЖҚК сәйкестендіреді.
«Шарт орындалды», «Шарт ішінара орындалды» мәртебелерінде ТЖҚК-ға ұқсас жоспардың барлық тармақтарын табады.
Жасалған шарттың типін анықтайды:
Сатып алудың бәсекелестік тәсілдері («Конкурс», «Аукцион», «Баға ұсыныстарын сұрату», «Электрондық дүкен арқылы»);
Сатып алудың бәсекелес емес тәсілдері («Өткізілмеген сатып алу бойынша бір көзден алу», «Тікелей шарт жасасу арқылы бір көзден алу»).
Сатып алудың бәсекелестік тәсілдері бойынша жылына өнім берушілердің кемінде 3 өтінімі берілген жоспар тармақтарын сақтайды. Күні қорытындылар хаттаманың жарияланған күні бойынша сәйкестендіріледі.
Сатып алудың бәсекелес емес тәсілдері бойынша жылына өнім берушілермен кемінде 3 шарт жасалған жоспардың тармақтары сақталады. Күні негізгі шарт жасалған күн бойынша сәйкестендіріледі.
Жоспардың тармақтары бойынша ақпаратты жылдар бөлінісінде сақтайды.
Жылдар бойынша жоспар тармақтарының мынадай көрсеткіштерін есептеуді жүзеге асырады:
Орташа өлшенген жоспарлы баға (Жүйе мынадай формула бойынша тауардың орташа өлшенген жоспарлы бағасын есептейді: Тапсырыс берушілердің орташа өлшенген жоспарлы бағасы = ∑ i жоспар тармағының сомасы / ∑ i жоспар тармақтарының саны, мұнда i = жоспар тармақтарының саны.);
Шарттар бойынша орташа өлшенген баға (Жүйе шарттар бойынша орташа өлшенген бағаны есептеуді мынадай формула бойынша жүргізеді: Шарт бойынша орташа өлшенген нақты баға =∑ i негізгі шарттың / ∑ i шарттардың саны, мұнда i = шарттардың саны. Есеп тек жоспардың тармақтары бойынша жүргізілуі керек.);
Өнім берушілердің орташа өлшенген бағасы (Жүйе өнім берушілердің орташа өлшенген бағасын (жеңімпаз өнім берушінің бағасын есептемегенде) мына формула бойынша есептейді: Өнім берушілердің орташа өлшенген бағасы = ∑ (∑ ij өнім берушінің баға ұсынысы - ∑ i негізгі шарттың сомасы)/ ∑ (∑ ij өнім берушінің ұсынысы бойынша бірлік саны - ∑ i шарты бойынша бірлік саны), мұнда i = шарттардың саны, J –қорытындысы бойынша i шарты жасалған лоттар бойынша баға ұсыныстарын берген өнім берушілердің саны.).

